
«Тарих, қоғамтану, құқық пәндеріндегі 
7 модульдің сабақта қарастырылуы мен олардың арасындағы пәнаралық байланысы» 

Тақырыптың өзектілігі: Қазіргі өркениетке ұмтылған қоғам талабына сәйкес, Қазақстан Республикасының дамыған елдермен иық тіресіп тең тұру мақсатымызға жету үшін, еліміздің болашағы мен қазіргі кезеңі үшін білімді, зерделі, өз бетімен әрекет ете алатын, қоғамнан өз орнын таба алатын шәкірттерді дайындау ұстаздың міндеті. Өз Отанының тарихын мен құқықтарын оқыту арқылы оқушылардың құзіреттілігін, қызығушылығын, шығармашылық және сыни тұрғыдан ойлау қабілетін дамыту.
Жұмыстың мақсаты мен міндеттері. Зерттеу жұмысының мақсаты – шәкірттерге жүйелі, сапалы білім беру  еліміздің өткені мен бүгінгі тарихын құрметтей білуге тәрбиелеу. 
Аталмыш мақсатқа жету үшін төмендегі міндеттер қойылады:

· Шығармашылық тұрғыдан оқушылардың өзіндік жұмыстарын ұйымдастыру.

· Пәнаралық байланысты орнату.

· Ұжымдық ой-пікірлерін қалыптастыру.

· Оқу процесінің инновациялық әдіс-тәсілдерін енгізу.
Зерттеудің жаңашылдығы мен практикалық маңыздылығы:  Шығармашылық тапсырмаларды орындау барысында оқушының қызығушылығын, танымдық белсенділігін оятады. Оның шығармашылық қабілетін дамыту. 
Зерттеудің негізі: Оқытудың заманауи әдістері, білім беру үрдісіндегі      әрекеттік және құзыреттілік тәсілдерін меңгереді.

Зерттеудің болжамы: «Қазіргі мектепте қандай мұғалім керек?» деген сұраққа, кәсіпқой хабардар, зиялы, зергек, жаны әдемі, мейірбан, ең бастысы мықты құзыретті психолог болуы тиіс. Мұғалімнің міндеті шығармашылықпен жұмыс істей алатын, бәсекеге қабілетті, жан-жақты жетілген, өз тарихының өткеніне әділ баға бере алатын тұлға тәрбиелеп қалыптастыру.
 
Бүгінгі жаңа ғасырдың жаңашыл шәкірттерін тәрбиелеуші мұғалімдер- сонау ұстаз деген есімнің ұлылығын дәлелдеп кеткен, ұлы ұстаздардың еңбегімен сусындаған, әмбебап жандар. Бүгінгі  таңдағы ұстаздар қауымының жан-жақты дамыған, жеке тұлға қалыптастыруда атқарып жатқан еңбектері  ұшан – теңіз. Жаңашыл ұстаз болмысы, біріншіден, мұғалім – үздіксіз ізденуші. Қазақстан Республикасының  ұстаздарының негізгі мақсаты – қоғам дамуының қазіргі кезеңіне сай жастардың саналы ойлауын қалыптастыру, шығармашыл, өз мамандығын дұрыс таңдаған, ой-өрісі жоғары жеке тұлғаның құқықтарын білуге дайындау.
 
Бүгінгі күнгі мұғалімдердің алдында тұрған басты міндет – оқушылардың сабаққа деген ынтасын арттыра білу, сол арқылы әр тақырыпты олардың санасына жеткізе түсіндіру.
 
Әр сабақ – адам бойындағы асқақ арман, берік сенім, әсемдік пен сұлулыққа құштарлық тәрізді ең мөлдір сезімдер мен кісілік қасиеттер туралы сырласу сабағы десек, тарих, қоғамтану, құқық пәндеріі арқылы оқушылардың рухани дүниесі байиды, өмірге деген дұрыс көзқарасы қалыптасады. Бұл – заман талабы. Өйткені, бүгінгі таңда білім берудің озық технологияларын меңгермейінше, сауатты әрі жан-жақты болу мүмкін емес.
 
Ал тарихты оқыту және оны өзара  қоғамтану пәнаралық байланыста және үнемі қозғалыста болатын құрауыштардың басын біріктіретін өте күрделі процесс. Ол оқыту мақсаты – оның мазмұны – білім беру және оны игеруге басшылық жасау – оқушылардың оқу әрекеті – оқыту нәтежиесі деген тізбекті құрайды. 

Мұғалім өз пәнін қаншалықты жетік білгенімен оқушылардың қызығушылығын оятып, шығармашылық әрекетін ұйымдастыра алмаса, айтарлықтай табысқа жете алмайды.  

Сондықтан  қазіргі танда тарих пен қатар оқушыларға өздерінің құқықтарын ескере оқытудың мақсаттарын айқындау. Соған сәйкес мынадай міндеттерді атауға болады.

- ұлттық және жалпыадамзаттық құндылықтарды құрметтейтін, табиғаттың мәдениеттің және қоршаған ортаның байланыстарын қорғау қажеттілігін сезіне білетін отансүйгіш азамат тәрбиелеу;

- оқушыларды қоғам мен адамзаттың ежелгісімен, бүгінімен таныстырып, оларды өткен бабалардың әлеуметтік, адамгершілік тәлім-тәрбиесін ұғынуғабейімдеу;

- қазіргі қоғамға кіріккен және жетілдіруге ұмтылатын тұлға қалыптастыру;
- тұлғаны ұлттық және әлемдік мәдениетке кіріктіруге бейімдеу;

- тарихи білімдер мен әдістерді қолданып, қоғамдық ойдағы жаңа мағлұматтарды өз позициясы тұрғысынан сын көзімен бағалап, талдай алу дағдысын қалыптастыру. Мектепте тарихты оқытудың мазмұны тарих ғылымының дамуы барысында өзгеріп отырады. Әдістеме отандық және жалпы тарихтың негізгі оқиғалары, фактілері мен құбылыстарын таңдауға; теориялық жинақтау мен анықтамалар қалыптастыруға көмектеседі. 
Бұл мәселені алудағы оқытудың жаңаша әдіс-тәсілдерін қолдану арқылы баланың кішкентай кезінен дүниеге өзіндік ойлау көзқарасын қалыптасуын дамыту. 
Тарих пәні мұғалімдерінің міндеті – мәдениетті түрде білімді, іскер, жеке тұлғаны дамыту, ұлтымыздың рухын көтеру, осы мақсатқа жететіндей тиімді жол іздеу.

Елбасы Н. Ә. Назарбаевтың «Қазақстан-2050» стратегиясы – қалыптасқан мемлекеттің жаңа саяси бағыты бағдарламасын іске асыруға белсене қатысатындар, кең байтақ Қазақстанның байлығына ие болатындар, сол байлықты өз иелігіне жұмсайтындар, сөз жоқ, қазіргі мектеп қабырғасында жүрген біздің оқушыларымыз екеніне ешкім күмән келтіре алмайды. Менің де мұғалім ретінде алдымызға қойған мақсатымыз – оқушыларға ұлттық педагогикалық тәрбие мен білім берумен қатар олардың қабілеттерін арттыру. Сол себепті сабақты идеялық жағынан ғылыми негізде, өмірмен байланысты ұйымдастыру оқушының қызығуын, білім құмарлығын таныту, әр сабақта оқушыларды ойлануға, өздігінен ізденіс жасауға баулып, ойын ауызша, жазбаша жинақтап баяндай білуге, мәдениетті  сөйлеуге үйрету арқылы ұлттық әдет-ғұрыпты бойына сіңіруге дағдыландыру – әрбір ұстаздың абыройлы борышы. Бұл ретте өзім сабақ беретін тарих, қоғамтану, құқық сабақтарымда оқытудың көптеген әдістерінен құралған интерактивті оқыту технологиясының тиімді әдістерін қолданамыз.

Нұрсұлтан Назарбаевтың Қазақстан Республикасының 2015 жылға дейінгі білім беруді дамыту тұжырымдамасының жобасында: қазіргі білім берудегі басты мәселе-білім мазмұнына жаңалық енгізудің тиімді де жаңа әдістерін іздестіру мен оларды жүзеге асыра алатын болашақ мамандарды даярлау екені атап айтады. Болашақтың бүгіннен де нұрлы, шуақты болуына тікелей ықпал етіп, адамзатты алға апаратын күш білімінде ғана, деген ұранымен оқу үрдісін ұйымдастыру қажет. 
Оқушыларымды өзімнім сабағымда шығармашылық қабілеттерін дамыту үшін жаңа технологияларды ұтымды пайдалану қажет. Оқыту технологияларының құрылымдық элементтеріне мыналар жатады: мақсат, мазмұн, әдістер, формалар, құралдар, оқушы, оқытушысы, нәтиже.

Жоба әдісіне ізденіс, зерттеу, мәселелік әдістер, шығармашылық жұмыстар жатады. Нәтижеге жету үшін оқушыларды дербес басымен ойлау, мәселелерді тауып оларды шешуге үйрету, бұл үшін әр түрлі салалары бойынша балалардың білімдерін қолдану қабылеттерін, нәтижесін болжау себеп-салдарлық байланысын орнату икемділігін дамыту керек. Жобалау әдісі үнемі оқушылардың дербес іс-әрекетіне бағытталған - жеке дара, жұптық, топтық.
Қазіргі ақпараттық заман талап ететін жобалау әдісін қолданудың негізгі талаптары талқыланып,  оқытушылар жоба әдісін қолдану барысында жобалардың түрлерін анықтады. Нәтиже тәжірибелік және теориялық шешімі арқылы қалыптасады. 

Демек жаңа технологиямен қаруланған мұғалім ғана, өркениетті ел болашағын тәрбиелей алады.  Жаңа технологияны білім беру саласында тиімді пайдалану оқушылардың өзіндік жұмысының сапасын арттыруға көмектеседі. Тәуелсіз Қазақстанның келешегі жас ұрпақтың қолында, ал жас ұрпақ – ұлттың ұлт болып қалуының кепілі.

Мұғалімнің әрбір өтілетін сабағы қазіргі кездегі оқылу талаптарына сай болып келу қажет. Бұл аталған талаптармен бірге мұғалім күнделікті өтілетін әрбір сабағы ғылыми түрде негізделіп, оның тәлім-тәрбиелік мәні жан-жақты ашылуы тиіс. Осындай талаптардың орынды атқарылуында ғана оқушыда шығармашылық қабілет дами түсіп, оқушының оқуға, білімге деген құштарлығы дамып отырады. 
Сонымен қатар 7 модульдік технологияның және де деңгейлік тапсырмаларды сабақ беру барысында пайдалану оқушылардың материалды жоғары деңгейде меңгеруде үлесі үлкен болып табылады.

Қорытындылай келе мектептегі оқушы өмірінің көп бөлігі 45 минут сабақ кезінде өтеді. Міне, осы кезде оқушы тек білім алып қана қомай шығармашылықпен жан-жақты жетілуі керек. Білімді алуда іс-әрекетке үйренген баланың бойында алған білімі ұзақ сақталады. Ол жұмыс істеуге, ізденуге, талдауға үйренеді. Осылай жан-жақты жетілген бала ғана болашақта өмірден өз орнын таба алатын, жеке тұлға ретінде қалыптасады.

Сонда оқушылар күш жігерімен, еркімен өмір сүретін қоғамда орнын таба алады.
«Сабақ беру үйреншікті жай шеберлік емес, ол үнемі жетілдіруді қажет ететін, үнемі жаңаны табатын өнер», - деп Ж. Аймауытов айтқандай, сабақ беруді өнер деп бағалау тегін емес. 
Біз мұғалімдер-шәкірттердің арманы болғымыз келеді, ертең өскен кезде де біздің түлектер ұстаздарына зор құрмет, мақтанышпен қараса екен деймін. Қазіргі қазақ баласына «Сен мықты азамат боласың!» - деп үлкен сеніммен қарау қажет. 
Бүгінгі таңда тәлім-тәрбие алып жатқан бүлдіршіндер ертеңгі күннің тек білімді маманы емес, Отанын жанындай сүйетін, ұлттық тәрбиені және мәдениетті қастерлейтін рухани кемелденген азамат болып жетілу керек!
